
«Юл хәрәкәте иминлеге» дәүләт бюджет 

учреждениесенә дәүләт йөкләмәсен 

үтәүне финанс белән тәэмин итүгә бәйле 

булмаган башка максатларга Татарстан 

Республикасы бюджетыннан субсидияләр 

бирү күләмен һәм шартларын билгеләү 

тәртибен раслау турында 

 

Россия Федерациясе Бюджет кодексының  781 статьясының 1 пунктындагы 

икенче, дүртенче абзацлары, Россия Федерациясе Хөкүмәтенең  «Бюджет һәм 

автоном учреждениеләргә башка максатларга субсидияләр бирү күләмен һәм 

шартларын билгели торган норматив хокукый актларга һәм муниципаль хокукый 

актларга карата гомуми таләпләр турында» 2020 елның 22 февралендәге 203 

номерлы карары, шулай ук Татарстан Республикасы Министрлар Кабинетының 

«Татарстан Республикасының дәүләт бюджет һәм автоном учреждениеләренә башка 

максатларга Татарстан Республикасы бюджетыннан субсидияләр бирү күләмен һәм 

шартларын билгеләүгә вәкаләтле булган Татарстан Республикасы дәүләт хакимияте 

башкарма органнары турында һәм Татарстан Республикасы Министрлар 

Кабинетының аерым карарларын көчен югалткан дип тану турында» 2022 елның 28 

февралендәге 178 номерлы карары нигезендә боерык бирәм:  

1. Татарстан Республикасы исеменнән Татарстан Республикасы 

Министрлар Кабинеты Татарстан Республикасы Транспорт һәм юл хуҗалыгы 

министрлыгы аша аңа карата гамәлгә куючы функцияләрен һәм вәкаләтләрен 

гамәлгә ашыра торган «Юл хәрәкәте иминлеге» дәүләт бюджет учреждениесенә 

дәүләт йөкләмәсен үтәүне финанс белән тәэмин итүгә бәйле булмаган башка 

максатларга Татарстан Республикасы бюджетыннан субсидияләр бирү күләмен һәм 

шартларын билгеләү тәртибен (кушымтада бирелә) расларга. 

2.  Тармак аудиты һәм предприятиеләр эшчәнлеген анализлау бүлегенә 

(Р.Г.Хәбибуллин) әлеге боерыкның, дәүләт теркәвенә алу өчен, Татарстан 

Республикасы Юстиция министрлыгына җибәрелүен тәэмин итәргә. 

3. Мәгълүматлаштыру һәм мәгълүмат секторына (И.Р.Хөснетдинов) әлеге 

боерыкны «Интернет» мәгълүмат-телекоммуникация челтәрендә Татарстан 

Республикасы Транспорт һәм юл хуҗалыгы министрлыгының рәсми сайтында 

Татарстан Республикасы Юстиция министрлыгында теркәгән вакыттан башлап 10 

көн эчендә урнаштырырга. 

4. Әлеге боерык 2022 елның 1 мартыннан барлыкка килгән хокук 

мөнәсәбәтләренә кагыла дип билгеләргә. 

5. Әлеге боерык үтәлешен тикшерүдә тотуны Татарстан Республикасы 

транспорт һәм юл хуҗалыгы министры урынбсары Т.В.Никоновка йөкләргә. 

 

 

Министр                                                                                         Ф.М. Хәнифов 

 

 

 

 

 

 

 

 

 

 

 

 

 

 

 

 

 

 

 

 



 

 

Татарстан Республикасы Транспорт 

һәм юл хуҗалыгы министрлыгының 

2022 елның 14 декабрендәге 372 

номерлы боерыгы белән расланды 

 

 

«Юл хәрәкәте иминлеге» дәүләт бюджет учреждениесенә дәүләт 

йөкләмәсен үтәүне финанс белән тәэмин итүгә бәйле булмаган башка 

максатларга Татарстан Республикасы бюджетыннан субсидияләр бирү 

күләмен һәм шартларын билгеләү тәртибе 

 

1. Гомуми нигезләмәләр 

 

1.1. Әлеге Тәртип Татарстан Республикасы исеменнән Татарстан 

Республикасы Министрлар Кабинеты Татарстан Республикасы Транспорт һәм юл 

хуҗалыгы министрлыгы аша аңа карата гамәлгә куючы функцияләрен һәм 

вәкаләтләрен гамәлгә ашыра торган «Юл хәрәкәте иминлеге» дәүләт бюджет 

учреждениесенә (алга таба – Учреждение) дәүләт йөкләмәсен үтәүне финанс белән 

тәэмин итүгә бәйле булмаган башка максатларга Татарстан Республикасы 

бюджетыннан субсидияләр бирү күләмен һәм шартларын билгеләү тәртибен 

билгели. 

Учреждениегә башка максатларга субсидияләр бирүне гамәлгә ашыручы 

бюджет акчаларын төп бүлүче булып, бюджет акчаларын алучы буларак, Россия 

Федерациясе бюджет законнары нигезендә билгеләнгән тәртиптә бюджет 

йөкләмәләре лимитлары җиткерелгән  Татарстан Республикасы Транспорт һәм юл 

хуҗалыгы министрлыгы (алга таба – бюджет акчаларын төп бүлүче) тора. 

1.2. Учреждениегә башка максатларга субсидияләр тиешле финанс елына һәм 

план чорына Татарстан Республикасы бюджеты турында Татарстан Республикасы 

законында каралган бюджет ассигнованиеләре һәм Учреждениенең чыгымнарын 

финанс яктан тәэмин итүгә (чыгымнарны кайтаруга) билгеләнгән тәртиптә 

расланган бюджет йөкләмәләре лимитлары чикләрендә түбәндәге максатларга 

бирелә: 

дәүләт йөкләмәсе нигезендә Учреждение тарафыннан дәүләт хезмәтләрен 

күрсәтүгә (эшләр башкаруга) бәйле норматив чыгымнар составында исәпкә 

алынмый торган Татарстан Республикасы дәүләт программалары кысаларында 

чаралар уздыру; 

дәүләт йөкләмәсе нигезендә Учреждение тарафыннан дәүләт хезмәтләрен 

күрсәтүгә (эшләр башкаруга) бәйле норматив чыгымнар составында исәпкә 

алынмый торган Татарстан Республикасы Президенты, Татарстан Республикасы 

Министрлар Кабинеты карарлары буенча чаралар уздыру; 

Учреждениене үзгәртеп кору һәм (яки) аның тибын үзгәртү, Учреждение 

хезмәткәрләре санын яки штатын кыскарту турында карарлар кабул итү 

нәтиҗәсендә барлыкка килгән Учреждениенең акча йөкләмәләре буенча, шул 

исәптән законлы көченә кергән суд актлары, башкару документлары буенча 

бурычларны каплау; 

илкүләм проект (программа), шул исәптән тиешле илкүләм проект (проект) 

составына керә торган федераль проект һәм федераль проектның, дәүләт 

программасының максатларына, күрсәткечләренә һәм нәтиҗәләренә ирешүне 

тәэмин итә торган региональ проект (алга таба – проект (программа), әгәр башка 

максатлар өчен субсидияләр тиешле проектны (программаны) гамәлгә ашыру 

максатларында бирелсә) кысаларында чаралар уздыру; 

Учреждениене бетерү, үзгәртеп кору, хезмәткәрләр санын яки штатын 

кыскартуга бәйле рәвештә чаралар уздыру; 

Учреждение хезмәткәрләренә  дәүләт йөкләмәсен үтәүгә бәйле булмаган 

акчалата түләүләрне гамәлгә ашыру; 

оператив идарә итү яисә түләүсез нигездә файдалану хокукында 

Учреждениегә беркетелгән, дәүләт йөкләмәсе нигезендә дәүләт хезмәтләре 

күрсәтүгә (эшләр башкаруга) финанс чыгымнары нормативына кертелмәгән 

мөлкәтне карап тоту; 

сатып алынуы дәүләт йөкләмәсе нигезендә дәүләт хезмәтләре күрсәтүгә 

(эшләр башкаруга) финанс чыгымнары нормативына кертелмәгән чараларны 

уздыру, товарлар, эшләр һәм хезмәт күрсәтүләр, төп чаралар һәм (яки) матди 

запаслар, шул исәптән, Учреждениенең аның Уставында каралган төп эшчәнлек 

төрләрен тәэмин итү максатларында аеруча кыйммәтле күчемле мөлкәт 

объектларын сатып алу; 

объектлар төзү һәм капиталь ремонт буенча эшләр башкару өчен проект 

документларын эшләү, дәүләт экспертизасы мәҗбүри булган очракта, проект 

документларына дәүләт экспертизасын уздыру, объектлар төзү һәм Учреждениегә 

Татарстан Республикасы Министрлар Кабинеты тарафыннан беркетелгән яисә 

Учреждение тарафыннан аңа мондый мөлкәтне сатып алу өчен бюджет акчаларын 

төп бүлүче тарафыннан бүлеп бирелгән акчалар хисабына сатып алынган мөлкәткә 

капиталь ремонт уздыру; 

оператив идарә итү яки түләүсез нигездә файдалану хокукында Учреждениегә 

беркетелгән күчемсез мөлкәткә агымдагы ремонтны уздыру; 

мобилизацияле әзерлек, гражданлык оборонасы, гадәттән тыш хәлләрне 

булдырмый калу һәм бетерү буенча чараларны гамәлгә ашыру (аварияле (гадәттән 

тыш) хәл булган очракта, шул исәптән Татарстан Республикасы территориясендә 

куркыныч табигый күренеш, һәлакәт, стихияле һәм башка төрле бәла-каза 

нәтиҗәсендә торгызу эшләрен уздыру максатларында һәм гадәттән тыш хәлләрне 

булдырмый калу, бетерү буенча башка чараларны уздыру);  

суд экспертизаларын үткәрү һәм суд актларын үтәү; 

грантлар бирү; 

социаль түләүләрне гамәлгә ашыру. 

1.3. Башка максатларга субсидияләр Учреждениегә тиешле финанс елына 

(тиешле финанс елы һәм план чорына) бюджет йөкләмәләре лимитлары чикләрендә 

бирелә.  

 

2. Башка максатларга субсидияләр бирү шартлары һәм тәртибе 

 

2.1. Учреждениегә башка максатларга субсидияләр бирү әлеге Тәртипнең 1.2 

пунктында күрсәтелгән максатларга бюджет ассигнованиеләре чикләрендә, бюджет 

акчаларын төп бүлүче белән Учреждение арасында Татарстан Республикасы 

бюджетыннан дәүләт йөкләмәсен үтәүне финанс белән тәэмин итүгә бәйле булмаган 

башка максатларга субсидия бирү турындагы килешүдә  (алга таба – Килешү) 

каралган срокларда бюджет акчаларын төп бүлүче тарафыннан гамәлгә ашырыла. 

Дәүләт программаларын гамәлгә ашыру кысаларында чаралар үткәрү 

максатларында башка максатларга субсидия күләме тиешле финанс елына һәм план 

чорына бюджет турында закон нигезендә билгеләнә. 

Дәүләт программаларын гамәлгә ашыру кысаларында чаралар уздыруга бәйле 

булмаган башка максатларга субсидия күләме Татарстан Республикасы Министрлар 

Кабинеты боерыгы белән билгеләнә. 

2.2. Башка максатларга субсидия алу өчен Учреждение бюджет акчаларын төп 

бүлүчегә түбәндәгеләрне бирә:  

әлеге Тәртипкә кушымта нигезендә форма буенча башка максатларга субсидия 

алу өчен гариза; 

әлеге Тәртипнең 1.2 пункты нигезендә билгеләнгән максатларга бюджет 

акчаларын бирү зарурлыгын нигезләүне үз эченә алган аңлатма язуы, башка 

максатларга субсидия суммасын исәпләү-нигезләү, шул исәптән тиешле эшләрне 

башкаруга (хезмәтләр күрсәтүгә), чаралар уздыруга, мөлкәтне сатып алуга (күчемсез 

милектән тыш), Учреждение балансындагы биналарның (корылмаларның) торышы 

турында техник бәяләмә эшләүгә смета (башлангыч смета) , тәэмин итүчеләрнең 

(подрядчыларның) коммерция тәкъдимнәре, шулай ук башка максатларга 

субсидияләр исәбенә үтәлергә тиешле йөкләмәләрне билгеләү тәртибен яки күләмен 

билгели торган норматив хокукый актлар нигезендә исәп-хисаплар (аларны исәпләү 

формулалары һәм куллану тәртибе, чыгымнар нормативлары, статистик 

мәгълүматлар, коммерция тәкъдимнәре һәм субсидия бирү максатыннан чыгып 

башка мәгълүмат); 

ремонт ясалырга тиешле объектлар исемлеге, мондый объектларны тикшерү 

акты һәм дефектлы ведомость, субсидия бирүнең максаты башка максатларга 

ремонт үткәрү булса, чыгымнарның беренчел сметасы; 

башка максатларга субсидия бирү максаты чараларны уздыру булса, чаралар 

программасы; 

башка максатларга субсидия бирү максаты булып мөлкәт төзү яисә сатып алу 

торса, төзү яисә сатып алу өчен планлаштырыла торган мөлкәт турында мәгълүмат; 

объектларны төзү һәм капиталь ремонтлау буенча эшләр башкаруга проект 

документлары, дәүләт экспертизасы мәҗбүри булып торса, проект документларына 

дәүләт экспертизасы нәтиҗәләре буенча бәяләмә; 

башка максатларга субсидия бирү максаты күрсәтелгән түләүләрне гамәлгә 

ашыру булса, түләүләрне алучы физик затлар саны (еллык уртача саны) һәм мондый 

түләүләрнең төрләре турында мәгълүмат; 

Килешү төзү планлаштырыла торган айдан алдагы айның 1 нче көненә булган 

торышында Учреждениенең салымнар һәм җыемнар турында Россия Федерациясе 

законнары нигезендә түләнергә тиешле салымнарны, җыемнарны, иминият 

кертемнәрен, пеняларны, штрафларны, процентларны түләү буенча үтәлмәгән 

йөкләмәләренең булмавын раслый торган салым органы белешмәсе; 

Килешү төзү планлаштырыла торган айдан алда килгән айның 1 нче көненә 

Учреждениенең, шул исәптән башка хокукый актлар нигезендә бирелгән,  

субсидияләрне, бюджет инвестицияләрен Татарстан Республикасы бюджетына кире 

кайтарып бирү түләү вакыты узган бурычларының булмавы турында җитәкче һәм 

баш бухгалтер, вәкаләтле башка зат тарафыннан имзаланган белешмә; 

субсидия аларны кайтару өчен башка максатларга бирелә торган Учреждение 

чыгымнарын раслый торган документларның (шартнамәләр һәм аларның 

кушымталары, башкарылган эшләр (күрсәтелгән хезмәтләр) турында актлар, түләү 

йөкләмәләре, шулай ук (булган очракта) счет-фактуралар, керем һәм чыгым 

ордерлары, накладнойлар) учреждение җитәкчесе яисә, вәкаләтләр тиешле рәвештә 

рәсмиләштерелгән очракта, башка вәкаләтле зат тарафыннан таныкланган 

күчермәләре (Россия Федерациясе законнары нигезендә рәсмиләштерелгән 

ышанычнамә күчермәсен теркәп) (субсидия чыгымнарны каплау өчен бирелгән 

очракта). 

Документлар исемлеге башка максатларга субсидия аларны гамәлгә ашыру 

өчен җибәрелә торган максатлар нигезендә билгеләнә. 

2.3. Бюджет акчаларын төп бүлүче әлеге Тәртипнең 2.2 пунктында 

күрсәтелгән документларны алганнан соң биш эш көне эчендә андагы 

мәгълүматларның тулылыгын һәм дөреслеген тикшерә һәм башка максатларга 

субсидия бирү яки башка максатларга субсидия бирүдән баш тарту турында карар 

кабул итә. 

2.4. Учреждениегә башка максатларга субсидия бирүдән баш тарту өчен 

түбәндәгеләр нигез булып тора: 

әлеге Тәртипнең 1.2 пунктында күрсәтелгән башка максатларга субсидия бирү 

максатларының туры килмәве; 

әлеге Регламентның 2.2 пунктында күрсәтелгән документларның 

тапшырылмавы (тулы күләмдә тапшырылмавы); 

әлеге Тәртипнең 2.2 пунктында каралган документларда булган мәгълүматның 

дөрес булмавы. 

2.4.1. Бюджет акчаларын төп бүлүче башка максатларга субсидия бирүдән баш 

тарту турында карар кабул иткән очракта, Учреждениегә әлеге карар кабул ителгән 

көннән башлап эш көннәрендә исәпләнә торган өч көнлек срокта белдерү җибәрелә. 

2.4.2. Учреждение эш көннәрендә исәпләнә торган 10 көн эчендә, әлеге 

Тәртиптә билгеләнгән таләпләрне үтәү шарты белән, башка максатларга субсидия 

бирүдән баш тарту турында белдерү алынганнан соң, кабат гариза бирергә хокуклы. 

2.5.  Субсидия бирү максатларына карап, аны бирү нәтиҗәләре: 

әлеге Тәртипнең 1.2 пунктындагы икенче, өченче, бишенче, алтынчы, 

тугызынчы, уникенче абзацлары нигезендә чаралар уздыруга субсидия бирелгән 

очракта, үткәрелгән чаралар саны (кимендә бер чара); 

башка максатларга бирелгән субсидиянең 100 процент күләмендә 

Учреждениенең акчалата йөкләмәләре буенча бурычларын каплау; 

дәүләт йөкләмәсен үтәүгә бәйле булмаган, Учреждение хезмәткәрләренә 

исәпләнгән акчалата түләүләр буенча бурычлар булмау; 

мөлкәт төзек, куркынычсыз һәм эксплуатация өчен яраклы хәлдә; 

сатып алынган товарлар, төп чаралар, аеруча кыйммәтле күчемле мөлкәт 

объектлары саны (кимендә бер берәмлек); 

дәүләт экспертизасы мәҗбүри булган очракта, проект документларының 

дәүләт экспертизасы нәтиҗәләре буенча бәяләмә белән объектлар төзү һәм капиталь 

ремонт эшләрен башкару өчен проект документлары, аны эшләү чыгымнары 100 

процент дәрәҗәсендә башка максатларга субсидия бирү күләменә туры килә 

(кимендә бер берәмлек); 

төзелеше яки капиталь ремонты тәмамланган мөлкәт (кимендә бер берәмлек); 

агымдагы ремонтны башкару буенча башкарылган эшләрнең нәтиҗәләре 

белән күчемсез мөлкәт, күчемсез мөлкәтнең бер өлеше яки җиһазлары, аларның 

бәясе башка максатларга бирелгән субсидия күләме белән 100 процент дәрәҗәсендә 

туры килә; 

суд экспертизаларын үткәрүгә башкарылган эшләр актлары һәм суд 

актларының үтәлешен раслаучы документлар, аларның суммасы башка максатларга 

бирелгән субсидия күләменә 100 процент дәрәҗәсендә туры килә; 

башка максатларга бирелгән субсидиянең 100 процент күләменә туры килгән 

суммага акча күчерү яки түләү документлары белән расланган грантлар; 

башка максатларга бирелгән субсидиянең 100 процент күләменә туры килә 

торган социаль түләүләрне гамәлгә ашыруга бирелгән субсидия исәбенә кабул 

ителгән йөкләмәләр күләме. 

Башка максатларга субсидия бирү нәтиҗәләренә ирешү вакыты – башка 

максатларга субсидия бирү елның 31 декабреннән дә соңга калмыйча. 

2.6. Башка максатларга субсидия бирү турында карар кабул ителгәннән соң 5 

(биш)  эш көне эчендә бюджет акчаларын төп бүлүче һәм Учреждение Татарстан 

Республикасы Финанс министрлыгы тарафыннан билгеләнгән типлаштырылган 

форма буенча Килешү төзиләр, анда, шул исәптән, түбәндәгеләр була: 

башка максатларга субсидия бирү максатлары, проектның (программаның) 

исемен күрсәтеп, әгәр башка максатларга субсидия тиешле проектны (программаны) 

гамәлгә ашыру максатларында бирелсә; 

башка максатларга субсидия исеме 

субсидия бирү нәтиҗәләренә ирешү буенча чаралар планы; 

субсидияләр бирү нәтиҗәләренең конкрет, үлчәнә торган һәм проектлар 

(программалар) нәтиҗәләренә туры килергә тиешле әһәмиятләре (субсидияләр 

тиешле проектны (программаны) гамәлгә ашыру максатларында бирелгән очракта); 

башка максатларга  субсидия күчерү сроклары (графигы); 

хисаплылык тапшыру чорлары; 

Учреждение тарафыннан Килешүдә билгеләнгән максатлар, шартлар һәм 

тәртип үтәлмәсә, башка максатларга субсидия суммасын кире кайтару тәртибе һәм 

сроклары; 

Килешүгә үзгәрешләр кертү нигезләре һәм тәртибе, шул исәптән бюджет 

акчаларын төп бүлүчегә башка максатларга субсидия бирү өчен элек билгеләнгән 

бюджет йөкләмәләре лимитлары кимегән очракта да; 

башка максатларга субсидия күләмен үзгәртүнең нигезләре һәм шартлары; 

бюджет акчаларын төп бүлүче карары буенча Килешүне берьяклы тәртиптә 

вакытыннан алда туктату нигезләре, шул исәптән түбәндәгеләргә бәйле рәвештә: 

Учреждениене үзгәртеп кору яки бетерү; 

башка максатларга субсидия бирү максатларын һәм шартларын бозу; 

Учреждение тарафыннан Килешүне берьяклы тәртиптә өзүнең тыелган 

булуына бәйле рәвештә. 

Кирәк булуга карап, бюджет акчаларын төп бүлүче һәм Учреждение Килешүгә 

өстәмә килешү яки Татарстан Республикасы Финанс министрлыгы тарафыннан 

билгеләнгән бер төр үрнәкләр нигезендә Килешүне өзү турында өстәмә килешү 

төзи. 

2.7. Килешү төзү планлаштырылган айга кадәр булган айның беренче көненә 

Учреждение туры килергә тиешле таләпләр: 

Учреждениенең салымнар һәм җыемнар турында Россия Федерациясе 

законнары нигезендә түләнергә тиешле салымнар, җыемнар, иминият кертемнәре, 

пеняларны, штрафларны түләү буенча үтәлмәгән йөкләмәсе булмавы; 

Татарстан Республикасы бюджетына, шул исәптән башка норматив хокукый 

актлар нигезендә бирелгән, субсидияләрне, бюджет инвестицияләрен кире кайтару 

буенча түләнелмәгән бурычларның һәм Татарстан Республикасы бюджетына дәүләт 

ярдәменең башка төрләре буенча түләү вакыты узган башка бурычның булмавы 

(Учреждениене үзгәртеп кору яки бетерү, аварияле (гадәттән тыш) хәлне 

булдырмый калу, аварияле (гадәттән) тыш хәл килеп чыккан очракта, аның 

нәтиҗәләрен бетерү һәм торгызу эшләрен башкару буенча чараларны гамәлгә 

ашыруга субсидияләр бирү, законлы көченә кергән суд актлары, башкарма 

документлар буенча бурычларны каплау очракларыннан тыш, шулай ук Россия 

Федерациясе, Татарстан Республикасы норматив хокукый актларында каралган 

башка очраклардан тыш). 

2.8. Бюджет акчаларын төп бүлүче Учреждениегә башка максатларга 

субсидияне Килешүдә билгеләнә торган күчерү сроклары (графигы) нигезендә 

күчерә. 

2.9. Учреждениегә бирелгән башка максатларга субсидия акчалары белән 

операцияләр Татарстан Республикасы Финанс министрлыгының Казначылык 

департаментында ачылган Учреждениенең аерым шәхси счетында исәпкә алына. 

2.10. Башка максатларга субсидия аның чыганагы булган Учреждение 

чыгымнарын санкцияләү Татарстан Республикасы Финанс министрлыгы 

тарафыннан билгеләнгән тәртиптә гамәлгә ашырыла. 

2.11. Агымдагы финанс елы дәвамында башка максатларга субсидия акчалары 

исәбеннән башкарыла торган чыгымнарны финанслауга өстәмә ихтыяҗ булган 

очракта, Учреждение, өстәмә финанс ресурслары кирәклеген исәпләү-нигезләүне 

тапшырып, башка максатларга субсидия күләмен арттыру турында тәкъдим белән 

бюджет акчаларын төп бүлүчегә мөрәҗәгать итә ала. 

 

3. Хисаплылыкка карата таләпләр 

 

3.1. Учреждение бюджет акчаларын төп бүлүчегә түбәндәгеләрне тапшыра: 

квартал саен, хисап чорыннан соң килүче айның 25 көненә кадәр, башка 

максатларга субсидияне файдалану турында, раслаучы документларны теркәп, 

Килешүгә теркәлә торган формалар буенча хисап; 

ел саен, агымдагы финанс елының 25 гыйнварыннан да соңга калмыйча, 

башка максатларга субсидия бирү нәтиҗәләренә ирешү турында хисап һәм финанс 

хисап елы өчен башка максатларга субсидия бирү нәтиҗәләренә ирешү буенча 

чаралар планын тормышка ашыру турында хисап.  

3.2. Бюджет акчаларын төп бүлүче Килешүдә өстәмә хисаплылык формаларын 

һәм аларны тапшыру вакытын билгеләргә хокуклы. 

3.3. Бюджет акчаларының керүен һәм тотылуын бюджет (бухгалтерлык) 

исәпкә алу Россия Федерациясенең гамәлдәге законнарында билгеләнгән тәртиптә 

алып барыла. 

 

4. Субсидияләрне бирү максатлары, шартлары һәм тәртибе үтәлешенә 

контрольлекне һәм аларны үтәмәгән өчен җаваплылыкны  

гамәлгә ашыру тәртибе  

 

4.1. Хисап финанс елында кулланылмаган башка максатларга субсидия 

акчаларының калган өлеше (алга таба – субсидиянең калган өлеше) хисап елыннан 

соң килә торган елның 25 гыйнварыннан соңга калмыйча Татарстан Республикасы 

бюджеты кеременә кире кайтарылырга тиеш, бюджет акчаларын төп бүлүче 

тарафыннан агымдагы финанс елында кулланылмаган субсидиянең калган өлешен 

әлеге Тәртипнең 1.2 пунктында күрсәтелгән максатларга ирешү өчен юнәлдерү 

зарурлыгы булуы турында карар кабул ителгән очрактан тыш. 

Агымдагы финанс елында кулланылмаган субсидиянең калган өлешен әлеге 

Тәртипнең 1.2 пунктында күрсәтелгән максатларга ирешү өчен юнәлдерү зарурлыгы 

булган очракта, Учреждение хисап елыннан соң килә торган елның 20 

гыйнварыннан соңга калмыйча бюджет акчаларын төп бүлүчегә финанс яктан 

тәэмин итү чыганагы булып агымдагы финанс елының 1 гыйнварына 

кулланылмаган субсидиянең калдык өлеше торган, Учреждениенең үтәлмәгән 

йөкләмәләре турындагы мәгълүматны, шулай ук Учреждениенең әлеге йөкләмәләре 

булуын һәм күләмен раслый торган документларны (документларның 

күчермәләрен) җибәрә (физик затларга түләүләр буенча йөкләмәләрдән тыш). 

Бюджет акчаларын төп бүлүче Учреждениедән әлеге пунктның икенче 

абзацында күрсәтелгән мәгълүматны алган көннән соң өч эш көне узганчы 

агымдагы финанс елында кулланылмаган субсидиянең калдык өлешен әлеге 

Тәртипнең 1.2 пунктында күрсәтелгән максатларга ирешү өчен юнәлдерү зарурлыгы 

булуы яки булмавы турында карар кабул итә. 

Бюджет акчаларын төп бүлүче агымдагы финанс елында кулланылмаган 

субсидиянең калдык өлешен әлеге Тәртипнең 1.2 пунктында күрсәтелгән 

максатларга ирешү өчен юнәлдерү зарурлыгы булуы турында карар кабул иткән 

очракта, бюджет акчаларын төп бүлүче белән Учреждение арасында мондый карар 

кабул ителгән көннән соң эш көннәрендә исәпләнә торган өч көнлек чорда 

Килешүгә өстәмә килешү төзелә. 

4.2. Агымдагы финанс елында финанс яктан тәэмин итү чыганагы булып 

башка максатларга субсидияләр (алга таба – дебиторлык бурычын кире кайтарудан 

алынган акчалар) торган, Учреждение тарафыннан элегрәк кайтарылган 

түләүләрдән килгән акчалар булган очракта, Учреждениенең финанс яктан тәэмин 

итү чыганагы булып дебиторлык бурычын кире кайтарудан алынган акчалар торган, 

үтәлмәгән йөкләмәләре булуы турындагы мөрәҗәгате, шулай ук Учреждениенең 

әлеге йөкләмәләренең булуы һәм күләме турында раслый торган документлар 

(документларның күчермәләре) (физик затларга булган түләүләр буенча 

йөкләмәләрдән кала) нигезендә бюджет акчаларын төп бүлүче аларны Учреждение 

тарафыннан әлеге Тәртипнең 1.2 пунктында билгеләнгән максатларга ирешү өчен 

файдалану турында карар кабул итә. 

Бюджет акчаларын төп бүлүче Учреждениедән әлеге пунктның беренче 

абзацында күрсәтелгән мәгълүматны алган көннән соң өч эш көне узганчы 

агымдагы финанс елында дебиторлык бурычларын кире кайтарудан алынган 

кулланылмаган акчаларны әлеге Тәртипнең 1.2 пунктында күрсәтелгән максатларга 

ирешү өчен юнәлдерү зарурлыгы булуы яки булмавы турында карар кабул итә. 

4.3. Бюджет акчаларын төп бүлүче һәм дәүләт финанс контроле органы 

Учреждениегә башка максатларга субсидия бирү максатлары, шартлары һәм тәртибе 

үтәлүгә карата мәҗбүри тикшерүне гамәлгә ашыра. 

4.4. Акчаларны максатчан тотмау Россия Федерациясенең бюджет законнары 

нигезендә җаваплылык китереп чыгара. 

4.5. Бюджет акчаларын төп бүлүче һәм дәүләт финанс контроле органы 

тарафыннан уздырылган тикшерүләр нәтиҗәсендә ачыкланып, Учреждение башка 

максатларга субсидия биргәндә билгеләнгән максатларны һәм шартларны үтәмәгән, 

башка максатларга субсидия бирү нәтиҗәләренә ирешелмәгән очракларда, башка 

максатларга субсидия тиешле таләп Учреждение тарафыннан алынган көннән 

башлап, эш көннәрендә исәпләнә торган 30 көнлек чорда Учреждение тарафыннан 

Татарстан Республикасы бюджетына кире кайтарып бирелергә тиеш. 

Башка максатларга субсидия акчаларын Учреждение тарафыннан кире 

кайтару чорлары бозылган очракта, бюджет акчаларын төп бүлүче әлеге пунктның 

беренче абзацында билгеләнгән чор беткән көннән соң 30 көнлек чорда законнарда 

билгеләнгән тәртиптә башка максатларга субсидия акчаларын Татарстан 

Республикасы бюджетына түләттерү чараларын күрә.  

«Юл хәрәкәте иминлеге» дәүләт 

бюджет учреждениесенә дәүләт 

йөкләмәсен үтәүне финанс белән 

тәэмин итүгә бәйле булмаган 

башка максатларга Татарстан 

Республикасы бюджетыннан 

субсидияләр бирү күләмен һәм 

шартларын билгеләү тәртибенә 

кушымта 

 

Форма 

 

Заявка № ____ «__» ________ 20__ ел. 

20 ____ елның «__» _____________башка максатларга субсидия алу өчен  

___________________________________________________________ 

(Учреждение исеме, ИНН/КПП) 

____________________________________________________ 

(башка максатларга субсидияләр төре) 

 

т/с Максатлы 

статья исеме 

Бюджет 

чыгымнары 

классифика-

циясе коды 

Башка максатларга 

субсидияләрне 

максатчан 

юнәлеше 

Агымдагы финанс 

елына башка 

максатларга сорала 

торган субсидияләр 

суммасы, сум. 

1 2 3 4 5 

1     

2     

Гариза буенча 

БАРЛЫГЫ 

   

 

Әлеге гаризага түбәндәге документлар беркетелә: 

_______________________________________________________________________ 

 

Учреждениенең баш бухгалтеры _________________/                  / 

Учреждение җитәкчесе      ______________________/                  / 

Мөһер урыны 


